
ЖАЛПЫ МҤНӨЗДӨМӨ 

Изилдөөдөгҥ теманын актуалдуулугу. Адамдын эң чоң байлыгы – 

бактылуу жана тынч үй-бүлө. Үй-бүлө канчалаган кылымдардан бери коомдук 

түзүлүштүн эң маанилүү социалдык институту, өзөгү болгон, болуп келүүдө 

жана ошондой болуп кала бермекчи. Үй-бүлө кичинекей мамлекет – деп 

бекеринен айтылбайт, анткени инсан алгачкы социализацияны үй-бүлөдө өтөт, 

анда ал жашоого керектүү жөндөмдөрдү алып чыгуу менен биргеликте, 

баалуулуктарды жана нормаларды өздөштүрүп, психологиялык, моралдык, 

экономикалык колдоону, коргоону алат.  

Үй-бүлө буга чейин өзүнүн ийгиликтүү аткарып келген кызматын 

бүгүнкү күнү толугу менен аткара албай калган абалга келди. Бирок бул 

тенденциялар анын кулашы эмес, ал үй-бүлөлүк жашоонун теориялык жана 

эмпирикалык деңгээлде башка көз карашта кароону талап кыла турган 

трансформациясын түшүндүрөт. 

Бүгүнкү үй-бүлөдөгү түзүлгөн абал бир эле социалдык-экономикалык 

реформалардан көз каранды эмес, ошондой эле үй-бүлө баалуулуктарынын 

башкача, жаңыча бааланышы менен түшүндүрүлмөкчү. Үй-бүлөнүн 

биримдигинин бузулуусун мүнөздөөчү кубулуштардын эң көп таралган түрү 

болуп ажырашуулар саналат.  

Бүгүнкү заманда ажырашуулар массалык көрүнүш болуп калды. Заман 

өнүккөн сайын, коомдун ажырашууга мамилеси күндөн–күнгө рефлектордуу 

жана дифференциалдуу болуп жатканы байкалууда. Үй-бүлөлүк 

туруксуздуулук маселеси өнүккөн өлкөлөр үчүн, өткөн кылымдын 60-чы 

жылдарында актуалдуу көйгөйлөрдөн болуп турган, ал эми Кыргызстан үчүн 

акыркы, эки он жылдыктагы үй-бүлөдөгү болуп жаткан маселелер көңүл 

бурууга дуушар кылды. Так ушул маалда кыргыз коомунда ажырашуулар, 

мурунку убакытка салыштырмалуу көбөйө баштады. Мурунку үй-бүлөлүк 

социалдык институту өзүнүн туруктуулугун жоготкондугу, ажырашуулардын 

көбөйүшү менен байкалды. Ажырашуулардын көрсөткүчтөрү 

жогорулагандыктан, бүгүнкү күнү ал маселе көпчүлүктү бушайман кылууда.  

Коомдогу социалдык-экономикалык жана саясий туруксуздук үй-

бүлөлүк мамилеге терс таасирин тийгизүүдө. Кыргызстанда үй-бүлөлүк 

туруксуздук, коом өзгөргөн убакта күч ала баштаган. Кыргызстандын 

тарыхында ажырашуунун эң чоң көрсөткүчү 2017 жылы – 9388 ге жеткен [85]. 

Акыркы 10 жылда ажырашуунун көрсөткүчтөрү бийик болуп келген. Расмий 

булактарга таянсак, айыл жергесинде 1000 үйлөнгөндөргө 101 ажырашуу дал 

келсе, шаар жерлеринде болсо анын саны 3 эсеге көп. Үй-бүлөнүн мамилесине 

көбүнчө материалдык-экономикалык факторлор таасирин тийгизет. Үй-

бүлөнүн материалдык-экономикалык абалынын төмөндөшү, аялдардын 

социалдык абалынын өзгөрүшү, коомдун иерархиясында болгон революция 

жана башка ушул сыяктуу себептер үй-бүлөлүк жашоонун канааттандырарлык 

көрсөткүчтөрүн төмөндөтүп, пикир келишпестик жагдай пайда болуп 

акырында ажырашууга алып келет. Көпчүлүк ажырашуу материалдык 

кыйынчылыктарга алып келүүдө, алып карасак көп учурда балдар энеси менен 

калышат, статистика боюнча 99% балдар ажырашуудан соң апасы менен 

калышат. Мында, жаш үй-бүлөлөрдүн арасында жакырчылыктын өсүшү өз 

убагында алименттердин төлөнбөшү, же болбосо үй-бүлөлүк кирешенин 

аздыгы болуп келет. Бүгүнкү күндө эң опурталдуу болуп 35 жашка чейинки 

жаш үй-бүлөлөр эсептелет, себеби так ушул курактагылар турмуш-

тиричиликтеги кыйынчылыктарга туш болушат. Жумуш ордуларынын 

азайышы, экономикалык кризистер үй-бүлө институтуна дагы өтө чоң 

таасирин тийгизет. Союз тараганы Кыргызстанда үй-бүлөнүн негизги багуучу 

болуп аялдар эсептелип калды. Көпчүлүк эркектер Союз ыдыраганынын 

кесепетинен психологиялык жактан жабыркап аз акчалуу, же болбосо жеңил 

жумуштарга макул болуп иштеп келишүүдө. Ушунун баары үй-бүлөгө таасир 

этип, көпчүлүк пикир келишпестиктерге жана ажырашууларга жол ачууда. 

Үй-бүлөлүк ажырашууда социалдык факторлордун арасынан 

экономикадан тышкары, маданий жана руханий жактан, илим билим жана 

батыштын туура эмес таасирлеринен, жана башка ушул сыяктуу факторлордун 

таасиринен улам дагы болууда. 

Изилдөөнүн жыйынтыгын алып карасак оройлук, алкоголдук ичимдик, 

кыянатчылык кылуу үй-бүлөнүн ажырашуусунун негизги себептери болот. 

Үй-бүлө куруу жана ажырашуу эвалюциясы жана алардын өнүгүү 

тенденциясы объект катары толук кандуу изилденген эмес. Ажырашууга 

арналган илимий иликтөө иштери аз. Практика көрсөткөндөй, мындай абал 

ажырашуулардын санын арбытат. Үй-бүлөлүк пикир келишпестиктер азыр 

кенен тарап үй-бүлөлүк мамилелерди кандай экенин мүнөздөйт. Карама-

каршылыктардын пайда болушундагы себептер, нормалар бүгүнкү күндө 

өзгөчө илимий объектиге айланууда. Мына ошондуктан бул диссертациялык 

иштин негизги максаттары социалдык маанилүү тапшырма катары 

ажырашуунун алдын алууда эффективдүү ыкмаларды таап, үй-бүлөлүк 

мамилелерди чыңдоо болуп эсептелет.  

Диссертациянын темасы менен ири илимий программалардын 

байланышы.  

Автор тарабынан «Кыргыз коомундагы ажырашуулар, анын социалдык 

себептери жана натыйжалары» деген теманын алкагында (2010-2018 жж.) өз 

алдынча демилгелүү изилдөө жүргүзүлгөн. Диссертациялык иште автор 

тарабынан Кыргызстан жана Туркиянын социологиялык изилдөөлөрдүн 

материалдарына, укуктук-нормативдик актыларга, эл аралык расмий жана 

эксперттик статистикалык маалыматтарга экинчи жолу анализдөө 

жүргүзүлгөн. Талдоо Кыргызстандагы жана Туркиядагы саясий, социалдык-

экономикалык, руханий-адеп ахлактык өзгөрүүлөрдү эске алат. 

Диссертациялык иштин объектиси катары ааламдашуу таасиринин 

астында заманбап кыргыз үй-бүлөсүнүн өзгөчөлүгү эсептелет. Социалдык-

экономикалык, социалдык-маданияттын себептери жана үй-бүлөлүк 

ажырашуунун Кыргызстан коомуна тийгизген таасири жана анын коомдук 

шарттарда өсүшү бул диссертациялык иштин предмети (заты) болуп саналат. 

Системалык мамилелер жана түзүлүштүк-кызматтык талдоолор бул иштин 

теоретико-методологиялык башаты болуп эсептелинет. Ошондой эле, үй-

бүлөнүн башкы социалдык институту жана коомдук нике жана ажырашуунун 

аныктаган баардык социалдык теориялар колдонулган. 

Ажырашуунун коомдук өнүгүшүнө тийгизген терс таасирин изилдөө, 

социалдык-экономикалык себептери менен негизги факторлорго талдоо 

жүргүзүү бул - диссертациялык иштин негизги максаты болуп саналат.  

Диссертациялык иштин максатына жетүүгө төмөнкү милдеттер өбөлгө 

түзөт: 

1. Үй-бүлөнүн негизги теоретикалык-методологиялык багыттарын 

кароо, никелик-үй-бүлөлүк мамилелерди жана аларды негиздөөнүн 

механизимдерин изилдөө жана окуп үйрөнүү; 

2. Кыргыз коомунун турмушунда кездешүүчү нике жана ажырашуунун 

тарыхый маанисин үйрөнүү; 

3. Коомдун өнүгүш мезгилиндеги Кыргызстандагы ажырашуулардын 

динамикалык көрсөткүчтөрүн карап чыгуу; 

4. Бүгүнкү кыргыз коомунун ажырашуусундагы өзгөчө 

айырмачылыктардын себептерин белгилеп көрсөтүү; 

5. Коомдо гендердик мамилелердин өзгөрүшүнүн негизги деңгээлин 

үйрөнүү жана анын нике-үй-бүлөлүк көз карашына таасир берүүсүнө баа 

берүү; 

6. Үй-бүлөнүн баалуулугуна жана «нике–үй-бүлө» түзүлүшүнө 

ажырашуунун таасир берүүсүн ачыкка чыгаруу; 

7. Туркия жана Кыргызстандагы ажырашуулардын салыштырмалуу 

талдоо жүргүзүү. 

Кыргызстанда ажырашуу маселеси, анын социалдык себептери, 

натыйжалары терең социологиялык жактан изилдөөгө алынып, сапаттык жана 

сандык көрсөткүчтөр аркылуу такталып баа берилди. Азыркы учурдагы үй-

бүлөлүк ажырашуулардын негизги себептерин аныктоонун негизинде, алардын 

алдын алуу иш чаралары боюнча сунуштоо иштери аткарылды.  

Алгачкы жолу Туркиядагы жана Кыргызстандагы ажырашуулардын 

себептерин, өзгөчөлүктөрүнө салыштырмалуу талдоо жүргүзүлгөн. 

Диссертацияда, ажырашуунун негизги себептерин ачуу менен алардын 

Кыргызстан коомунун өзгөрүү шарттарындагы өзгөчөлүгү, өзгөртүүгө 

таасири, саясый, экономикалык, социалдык-психологиялык, баалуу–үрп-

адаттардын мүнөзүнө тийгизген таасирине көңүл бөлүндү.  

Иштин практикалык мааниси. Диссертациялык изилдөөнүн илимий 

тыянактары Кыргызстандагы ажырашуулардын божомолдоруна негизделген 

социалдык - демографиялык абалга баа берүүдө, үй-бүлөлүк саясаттагы 

суроолорду чечүүгө мамлекеттик органдардын колдоосуна, окуу куралдарды 

пайдаланууда, социология боюнча түзүлгөн программаларды жазууда, 

алардын ичинен «үй-бүлө социологиясы» курстарында лекциялык окуу 

материалдарында, социологдор жана башка чектеш кесиптердин ээлерин 

даярдоо үчүн окутууга кеңири пайдаланышы мүмкүн.  

Иштин экономикалык мааниси. Изилдөөнүн жыйынтыктарын жана 

сунуштарын Кыргызстанда жана Туркияда мамлекеттик жана мамлекеттик 

эмес институттардын ишмердүүлүгүн оптималдаштырууда, үй-бүлө, 

ажырашуу маселелерин изилдөөдө колдонсо болот. 

Ишти жактоодогу негизги жоболор: 

- Трансформация убагында никелик-үй-бүлөлүк мамилелердин 

өзгөрүүсүндөгү тенденциялар үй-бүлөлүк мамилелердеги баалуулуктарда жана 

тажрыйбаларда эгалитардуулукка, үй-бүлө-никелик баалуулуктун ар 

түрдүүлүгүнө жол ачты.  

- Ажырашуу процессинин бирден бир негизги детерминанты катары 

жубайлардын мүнөздөрүнүн дал келбеши саналат, ал өз учурунда үй-бүлөдөгү 

карама-каршылык абалдын көп болушуна жол ачат;  

- Жубайлардын жаш өзгөчөлүгү да ажырашуу маселесине бирден бир таасир 

эткен фактор болууда, башкача айтканда өтө жаш убакта же болбосо жаш 

курагы өтүп калган куракта баш кошкондор арасында мамилелердин 

бузулуусу көбүрөөк кездешүүдө;  

- Гендердик факторлордун таасири ажырашуу маселелеринин жаралуусуна 

негиз болууда, мында кыргыз үй-бүлөлөрүндө күнүмдүк турмушта 

жубайлардын ролдорунун, үй-бүлөлүк милдеттердин бөлүнүшүндө 

бузулууларга жол ачылды;  

- Эгалитардык стереотиптердин өнүгүшү заманбап эркектердин Кыргызстан 

коомунда үй-бүлөнү камсыздоочу, багуучу ролунун өзгөрүшүнө алып келүүдө;  

- Ажырашкан үй-бүлөлөрдө сакталып калган үй-бүлөлөргө салыштырмалуу 

аялзатынын ролу жогору болгонун байкоого болот, алар үй-бүлөсү үчүн 

көбүрөөк акча таап, үй иштерин аткарууда, балдарды тарбиялоодо, 

кирешелерди башкарууда жана коротууда чечимдерди кабыл алып турушкан, 

никенин бузулушуна жана ажырашууларга алып келүүдө.  

Изилдөөчҥнҥн өздҥк салымы:  

 Үй-бүлөнүн түзүлүшү, үй-бүлөдөү пикир келишпестиктин келип чыгуусу, 

үй-бүлөдөгү кризис, ажырашуу маселелерин социологиялык парадигмалардын 

негизинде талдоо жүргүзүлдү. 

 Заманбап Кыргызстанда ажырашуу маселесине сапаттык жана сандык 

көрсөткүчтөрдү аркылуу социологиялык изилдөө иштери аткарылды. 

 Кыргыстандагы жана Туркиядагы үй-бүлөлүк ажырашуулардын негизги 

себептерин далилдөө менен бирге салыштырмалуу баа берүү. 

 Аялдардын үй-бүлөдөгү ээлеген орду жана анын эркектерге 

салыштырмалуу абалын тактоо жана далилдөө. 

 Ажырашуу маселесинин алдын алуу иштерин жүргүзүү боюнча 

алгылыктуу иштерди сунуштоо.  

Изилдөөлөрдҥн жыйынтыктарынын апробацияланышы. Илимий 

эмгек автордун изилдөө иштеринин жыйынтыктарынын жана илимий 

изилдөөчүлүк эмгектеринин негизинде жазылды. Автор тарабынан изилдөөнүн 

материалдары мезгилдүү, эл аралык басылмаларда жарык көрүп, эл аралык 

конференцияларда, тегерек столдордо, илимий семинарларда баяндалды.  

Изилөөнҥн натыйжаларынын жарыяланышы жана колдонулушу. 

Изилдөөнүн натыйжалары жана теориялык жоболору ЖАКтын тизмесине 

кирген 9 макалада көрсөтүлгөн. Анын эки макаласы чет элдик индекстүү 

журналдарда чагылдырылган. 

Диссертациянын тҥзҥлҥшҥ жана көлөмҥ. Диссертация киришүүдөн, 

эки главадан, алты бөлүмдөн, корутундудан, колдонулган адабияттардан жана 

тиркемелерден турат. 

Киришҥҥдө изилдөөнүн актуалдуулугу аныкталып, изилдөөнүн 

объектиси, предмети, максаты жана милдеттери такталып, иштеги 

жаңычылдыктарга токтолуп, иштин экономикалык, практикалык мааниси 

көрсөтүлүп, ишти жактоодогу негизги жоболорго токтолуп, изилдөөчүнүн 

өздүк салымы, изилдөөлөрдүн жыйынтыктарынын апробацияланышы, 

диссертациянын түзүлүшү жана көлөмү көрсөтүлгөн. 

Биринчи глава: «Социологиялык илимде нике жана ажырашуунун 

теоретикалык-методологиялык негизин изилдөө», бул главада никени 

изилдеген социологиялык теориялар, ыкмалар каралып, нике жана 

ажырашууга байланыштуу негизги илимий түшүнүктөр жана терминдер 

системага келтирилип, ажырашуунун теоретикалык концепциялары терең 

талдоого алынды. Биринчи бөлүм «Нике – социологиянын объектиси катары» 

деп аталат, анда негизги социологиялык теориялар жана ыкмалар талдоого 

алынып, изилдөөнүн объектиси катары үй-бүлө жана нике саналат. Нике жана 

үй-бүлө институционалдык, эволюциялык жана кызматтык ыкмалардын 

алкагында социологиялык ойлордун өнүгүү этабында социологиянын 

классикалык жана заманбап теориялардын өңүтүндө каралган [18, 5 б.]. 

Антикалык доордогу ойчулдардын эмгектеринде нике жана үй-бүлө 

маселелерине тиешелүү суроолор кеңири каралган, ал суроолор кийинки 

доордогу окумуштуулардын көз караштарында уланган. Платон “эркек” 

бийлик кылган үй-бүлөнү коомдогу негизги бир бөлүкчө катары көргөн. 

Платондун бул көз караштары кийинчерээк «патриархалдык теориянын 

концепциясы» деген ат менен калып калган. Платон эркекке керектүү болгон 

баардык ишмердүүлүктөргө, көндүмдөргө аялзаты да үйрөнүшү керек деп 

белгилейт. Анын эмгектеринен ден соолугу чың тукумду алуу боюнча так, 

конкреттүү сунуштарды кезиктирүүгө болот. Анын ою боюнча ден-соолугу 

мыкты бала 20 жаштан 40 жашка чейинки аялдан жана 55 жашка чейинки 

эркектен төрөлөт деп белгилейт. Платон ар бир эркек 35 жашка чейин 

үйлөнсүн деп талап кылган, ал эми бул жаштан өтүп үйлөнгөндөр айып 

төлөшкөн. Эгерде жубайлар ар кандай темпераментте болсо, алардан токтоо 

тукум төрөлөрү бышык деп белгилейт. Платон белгилеп кеткендей, мас абалда 

бойго бүтүп калуудан качуу керек, себеби бул келечектеги баланын акыл-эси 

толук, кемчиликсиз болушуна коркунуч туудурат [9, 37 б.]. Алгачкы коомдун 

тарыхын илимий негизде изилдеген америкалык окумуштуу Льюис Генри 

Морган (1818-1881) нике маселесин изилдөөдө чоң эмгек сиңирген. Француз 

окумуштуусу Ф. Ле Пле өзүнүн «Европалык жумушчулар» деген эмгегинде: 

негизги коомдук түзүлүштү мыйзамга караганда, жеке жашоодогу ой-

толгоолор, пикирлер түзөт деген ойду билдирген. Мында үй-бүлө - 

мамлекеттин негизи болот деп эсептейт. Ал үй-бүлөлөрдүн базалык түрлөрүн 

иштеп чыккан [9, 48 б.].  

Ф.Энгельс “Үй-бүлөнүн, жеке менчиктин жана мамлекеттин пайда 

болуусу” деген эмгегинде тарыхый өнүгүүнүн алкагында үй-бүлөнү талдоого 

алган. [58, 123 б.]. Б.Малиновский алгачкы элдердин тарыхына жана үй-

бүлөлүк-никелик жашоого башкача көз карашты билдирген. Этносоциолог 

эволюционизмдин катуу каршылашы болгон. Өнүгүүсү артта калган элдерге 

«Ичтен жүргүзүлгөн байкоонун» жыйынтыктарына таянып, ал адам 

тарыхында промискуитетттин жана башка топтук никенин ар кандай 

формаларынын болгонун четке каккан. Ал патриархалдык үй-бүлөнү 

маданияттын бешиги, жөнөкөй коомдун негизги бирдиги катары аныктаган. 

Үй-бүлөнү социалдык институт катары караган социологиянын классикалык 

өнүгүү этабындагы окумуштуулар Г. Спенсер, М. Вебер, К. Маркс, Ф. Энгельс, 

Э. Дюркгейм, Т. Парсонс, П. Сорокин жана башкалар болгон. Г.Спенсер үй-

бүлөнүн эволюциялык этаптарын изилдеп, баш аламан, ирээтсиз жакындык 

байланыштан моногамдык байланышка чейинки жолдорун, коомдук тип менен 

үй-бүлөнүн тибинин байланышына көңүл бөлгөн [12, 56-72 бб.].  

Социологиянын тарыхында Дюркгеймдин үй-бүлөнү түзүлүштүк-

кызматтык талдоого алууну өтө жогору баалайт. Чындыгында урбанизациянын 

таасири аркасында үй-бүлө өз кызматтарынын маанилүү жактарын аткарбай 

калып, анын кесепетинен үй-бүлөнүн туруктуулугу азайып, балдарды жарык 

дүйнөгө алып келгендердин саны азайып, үй-бүлөлүк тилектештикти азайтат 

деп белгилейт [24, 178 б.]. П.Сорокин эволюционизмдин идеяларына таянып 

үй-бүлөнү белгилүү бир убакыт аралыгында көзөмөлгө алган. Анын 

жыйынтыгыда: “... үй-бүлөнүн жана никенин формалары коомдогу 

өзгөрүүлөрдөн обочо боло албайт, алар дүйнөдөгү баардык өзгөрүүлөргө 

дуушар болуп, алар кандай өзгөрсө, так ушундай өзгөрүп келген”. Никенин 

эволюциясы акырындык менен кеңири таралган жыныстык байланыштарга чек 

койгон. Сексуалдык жашоону катуу көзөмөлгө алуу аркылуу адамзат коому 

үй-бүлө институтунун орой мамиледен “нравалык-жакшы жеткиликтүү 

деңгээлдеги” мамилеге карай өзгөргөн деп талдоо жүргүзгөн [15, 41 - 43 бб.]. 

Америкалык социологияныны классиги, функционализмдин көрүнүктүү өкүлү 

Т. Парсонс социалдык түзүлүш тууралуу изилдөөсүндө нике институнун 

социалдык ролдордун институционалдашкан топтому катары караган [39, 134 

б.]. Көрүнүктүү англис социологу Э. Гидденстин үй-бүлөгө берген 

аныктамасына токтолсок: «Үй-бүлө – түздөн-түз туугандык байланышы бар, 

улуулары кичүүлөрүнө кам көрүү жопкерчилигин алган адамдардын тобу [14, 

362 б.]. Белгилүү социолог Антонов А.И. үй-бүлөнү төмөнкүдөй аныктайт: 

«бирдиктүү жалпы үй-бүлөлүк ишмердүүлүккө негизделген, өз ичине ата-

энени-туугандардын байланышын камтыган, ошону менен бирге баланы 

жаратуу, кийинки муундарга үй-бүлөлүк салттарды өткөрүп берүү, балдардын 

социалдашуусун камсыздоо жана ар бир мүчөгө колдоо көрсөтүү деп 

эсептейт» [9, 66 б.].  

Башка орусиялык социолог Харчев А.Г. үй-бүлөгө төмөнкүчө түшүнүк 

берет: «...Үй-бүлө бул аял-эркек, ата-энелер менен балдардын ортосундагы 

бири-бири менен болгон тарыхый так мамилелердин системасы болгон кичи 

топ, анда үй-бүлө мүчөлөрү бири-бири менен никелик, туугандык байланышта 

болуп, бирге чарбалык иштерди аткарып, өз ара моралдык жоопкерчиликти 

алган ошону менен бирге коомдун муктаждыгы болгон физикалык жана рухий 

жарандарды жаратуу керектөөсүнөн улам келип чыккан коомдоштук [54, 75 б.].  

З. Фрейддин теориясы. Анын көз карашы боюнча адамдын сексуалдык 

өнөктөштү тандоосуна өзүнүн ата-энеси таасирин тийгизет. Башкача айтканда 

эркек өзүнүн апасына окшош аял издесе, кыз бала өзүнүн атасына окшош 

күйөөнү издейт. Социологиялык адабияттарда бул маалыматты тастыктаган 

тезистер кездешет. Д. Едличка [9, 158 б.]. өз изилдөөлөрүндө 7000 жубайды 

изилдеп алар өзү тандаган жубайда ата-энесинде кездешкен мүнөздөрдүн бар 

экенин белгилешкен, ал эми теоретикалык негизде кокустан тандалган 

жубайларда ал көрсөткүч аз болгон [9, 159 б.]. Бернард Мурштейндин 

теориясы. Ал никелик тандоого толук сүрөттөөнү берүүгө «стимул-

баалуулуктар-ролдор» теориясында аракет кылган [36, 71 б.]. Демек 

жогорудагыларды кароо менен бирге төмөндөгүдөй жыйынтыктарга келүүгө 

болот: 

Нике – бул коом тарабынан санкциялашкан жана жөнгө салынган аял 

менен эркектин ортосундагы мамилелердин формасы, ал аркылуу бири-бирине 

карата жана балдарына карата мамилелери, милдеттери жана алардын 

укуктары аныкталат. Коомдогу жыныстык катнашты коомдук көзөмөлгө алган 

дуалдык-уруктук, же топтук нике болгон, ал алгачкы коомго тиешелүү болгон. 

Топтук нике жеке адамдардын эмес, уруулардын ортосундагы мамилени 

көрсөткөн. Уруулардын ичиндеги ар кандай жыныстык катнаш экзогамияга 

катуу тыюу салынган, башкача айтканда топтук никеде аялы күйөөсү менен 

чогуу жашабастан жөн гана бир чарбалык турмуш-тиричиликтик жамаатка 

баш ийген.  

1-главанын 1.2. бөлүмү «Ажырашуунун маңызы жана өнҥгҥҥ 

жараяны» деп аталып, анда ажырашуу маселесинин маани-мазмундук 

маңызына, анын өнүгүү тарыхына токтолдук.  

Үй-бүлө коомдун бирден бир фундаменталдуу социалдык 

институттарынын бири, ал туруктуулугун камсыз кылуу аркылуу, улам 

кийинки муун менен толуктап турууга жөндөмдүү. Демек үй-бүлө бардык 

адамдар үчүн маанилүү баалуулук болуп кала бермекчи. Эл аралык 

изилдөөлөрдүн жыйынтыктары көрсөткөндөй, үй-бүлөнү «абдан маанилүү» 

деп 91-95% деп Польша, Ирландия; Исландия мамлекеттеринин өкүлдөрү, 67-

72% Литва, Эстония жана Латвия мамлекетинин жашоочулары, 76% - Россия 

жана Германия калкы белгилеген [87].  

В.М. Медкованын [35, 68 б.]. ою боюнча, никенин узактыгы коңгуроолук 

мүнөзгө ээ, себеби башында ыктымалдуулук жогорулайт дагы, акырындык 

менен ал кайра азаят, ошол эле учурда биринчи жана экинчи беш жылдыкта эң 

жогорку көрсөткүчтөрдү берет. 

 Бул фактордун башкача түшүндүрмөсүн А.И. Кравченко [30, 53 б.]. 

сунуштайт: ажырашуулардын максималдуу саны никенин биринчи он 

жылдыгында жана 20 жылдан соң көбөйөт. Демек үй-бүлөдө балдар канчалык 

көп болсо, ошончолук ажырашуу мүмкүндүгү аз. Экинчи никеге тургандардын 

биринчи никеге караганда жакшы жагы жубайлар мындан ары «түбөлүктүү», 

романтикалык сүйүүгө ишенишпей, үйлөнүүгө рационалдуу көз караш менен 

карап калышат. Алар экинчи никесиндеги бардык жакшы нерселерге ыраазы 

болуп, аны сактаганга, коргогонго болгон күч аракетин жумшашат. Ал эми 

жубайлык мамилелерде кайрадан дисгармония жаралган болсо жубайлар 

мурункуга караганда мамилелерди оңдогонго, коррекциялоого даяр болушат, 

болбой калган учурда мамилелердин үзүлүшүнө жеңил жол беришет. 

Ажырашуу – бул юридикалык гана процесс болуп эсептелбестен, ал социалдык 

да, психологиялык да болуп саналат.  

Жогоруда айтылгандарды жыйынтыктап айта турган болсок, ажырашуу 

өз алдынча негизги социалдык себеп болбойт. Ажырашууга алып келген 

негизги социалдык кырсык бул никедеги нормалдуу эмес мамилелер эсептелет. 

Ошол себептен эң биринчи кезекте баардык чараларды ушул маселелер менен 

күрөшүүдөн башташыбыз негизги шарт.  

1.3. бөлүм “Ажырашуунун теоретикалык концепциясында”, биз 

изилдеп жаткан маселеленин теоретикалык багытына талдоо жүргүзүлүп 

изилденди. Никелешүүнүн эн негизги мүнөздөмөсү болуп туруктуулук – бул 

жубайлар ортосундагы бекемдикти камсыздап, ал бардык үй-бүлөлүк 

мамилелерге багыт берип турат. Социологияда салттык түрдө төмөндөгүдөй 

эки парадигманын негизинде каралат: Кызматтык-түзүлүштүк (структурно-

функционалдык) жана конфликтологиялык.  

Кызматтык теориянын жактоочулары жалпы бүтүндүктүн иштөөсү үчүн, 

коомдун ар бир бөлүгү өз кызматын так аткарышы шарт дешет. Ошондуктан 

үй-бүлө коомдун маанилүү кызматын жана муктаждыктарын камсыз кылган 

негизги бөлүгү деп санашат. Функционалисттер акыркы эки кылым 

аралыгында үй-бүлөнүн аткарган кызматтарында өзгөрүү болгондугуна өзгөчө 

маани беришип, алардын көпчүлүгү үй-бүлө өз кызматын атүгүл таптакыр 

жоготту деген пикирди белгилешет [9, 46 б.].  

Хронологиялык багытта карай турган болсок, ажырашуу темасына 

биринчилерден болуп Д.М.Чечет кайрылып, бул көрүнүшкө “юридикалык 

каттоодон өткөн никенин кулашы” деп социологиялык түшүндүрмө берген [55, 

4 б.]. Никенин туруктуулук көйгөйүн же туруктуулугунун жоктугун А.Маслоу 

[33, 110 б.]. Ажырашуу эрежеге ылайык бир кырдалдуу көрүнүш болбостон, 

өзүнүн жашоо динамикасына ээ. А.Маслоу жубайлардын мамилесинин 

бузулуу моделин сунуштаган [33, 110 б.]. Э.Тийт [49, 26-34 б.б.]. Р.Кузнецов 

[31, 22 б.]. жана башка изилдөөчүлөрдүн [37, 38 б.]. изилдөөлөрүндө 

белгиленгендей, ажырашууга коркунуч туудурган факторлор катары эрте 

турмуш куруу, никеге турганга чейин балалуу болуу, кайталап турмуш куруу, 

бала кезинде башынан өткөргөн ата-энелердин ажырашуусу, материалдык 

көйгөйлөр, жубайлардын билим деңгээлиндеги айырмачылык жана социалдык 

ар түрдүүлүк эсептелет. 

Орус социологдору С.Голод [15]. А.Авдеев [61] Россияда ажырашуу 

көйгөйлөрү жана үй-бүлө институтунун кризиси белгилүү деңгээлде курч 

маселе болуп саналат деп эсептешет. “Прогрессисттик” [70, 36 б.]. 

парадигманын жактоочулары салттыктан заманбап үй-бүлөгө өтүшү, нике 

жана үй-бүлөлүк түзүлүштөгү плюрализм бир тараптуу чектен чыккан, 

нормадан тыш деп түшүндүрмө берүү туура эмес деп эсептешет.  

Жыйынтыктап айтканда, албетте, жогорудагы илимий дискуссияда 

келтирилген аргументтер кызыгууну арттырат, себеби кандайдыр бир 

көрүнүштөргө карата чечүүнүн жолдорун, колдоо өзгөчөлүгүн сунушташат. 

Үй-бүлөнүн көптөгөн кылымдар бою сакталып келген туруктуулугун эске 

алсак, үй-бүлөнүн такыр жок болушуна, анын негизи болгон моногамдык 

никенин бузулушуна эч ким жол бербеши анык.  

Илимий ишибиздин 2-главасы «Заманбап Кыргызстан коомунда 

ажырашуу социалдык көйгөй катары» деп аталат. Бул бапта заманбап 

Кыргызстан коомундагы ажырашуу маселесине жана анын себеп, 

кесепеттерине байланыштуу статистикалык жана эмпирикалык маалыматтар 

изилденип жана интерпретацияланып, Кыргызстан жана Туркия 

мамлекеттериндеги ажырашуу маселеси боюнча окшоштуктарга, 

айырмачылыктарга салыштырмалуу талдоо жүргүзүлдү.  

Бул главадагы 2.1. “Кыргызстан коомунда ажырашуу жана никенин 

тарыхый салт-санаа жана ҥрп-адаттарда каралышы” деген бөлүмдө 

ажырашуу маселесине тарыхый, маданий баа берилип талдоо жүргүзүлдү. 

Патриархалдык башталышка негизделген салттык кыргыз үй-бүлөсү 

төмөндөгүдөй бир нече өзгөчөлүктөргө ээ болгон:  

- улуттук менталитетке тиешелүү болгон үй-бүлөнүн, үй-бүлөлүк, 

туугандык байланыштын жогору бааланышы [69, 42 б.].  

- Үй-бүлө курууда жана мамилелерде салт-санаа жана үрп адаттардагы 

“Адаттын” салыштырмалуу жогорку ролу.  

- Үй-бүлө куруудагы мусулмандык укук - шариат боюнча ченемдердин 

болушу.  

- Үй-бүлө ичинде, туугандык байланышта материалдык факторлордон 

көз каранды болбогондугу.  

Кыргыз үй-бүлөлөрүндөгү көптөгөн улуттук өзгөчөлүктөр көчмөн 

жашоо образын кечирген убактан баштап эле калыптанып баштаган. Кыргыз 

үй-бүлөсүн баласыз элестетүү мүмкүн эмес. Ошондуктан кыргыздарда 

баланын төрөлүшү эң маанилүү окуя катары каралат. Айрыкча эркектердин 

балалуу болуу каалоосу ушунчалык жогору болгондуктан, эгерде балалуу 

болууга мүмкүнчүлүк жокко эсе болсо, мында жубайлар өз каалоолору менен 

ажырашууга макулдук беришкен. Кыргыздарда баланын төрөлүшү көптөгөн 

ишенимдер жана ырым-жырымдар менен коштолгон [65, 79-85 бб.].  

Кыргыздардын куда түшүү, нике кыюу үйлөнүү жаатындагы салт-санаа, 

ырым-жырымдары кыргыз маданиятындагы уникалдуу көрүнүштөрдөн болуп 

саналат. Турмуш курууга абдан олуттуу жана жоопкерчиликтүү мамиле 

жасашып, көрүнүктүү «тектүү эл менен» кудалашууга аракет кылышкан. Куда-

сөөк мамилеси кыргыздарда өтө сый - урмат, өзгөчө мамиле түзүүсү менен 

айырмаланат.  

Өзүнүн теңин тандоодо жаштарга берилген эркиндик турмуш куруу 

жашына да таасирин тийгизип келет. XX-кылымдын, 80-жылдары Рахат 

Ачылова жүргүзгөн изилдөөлөрдө көрсөтүлгөндөй күйөөсү жубайынан 1-3, ал 

эле эмес 4-5 жашка улуу болушу туура деп эсептелген. Бул көрүнүш 

биологиялык жактан жетилүүнүн айырмачылыгынан улам келип чыккан. 

Жыйынтыктап айтканда, айыл жеринде турмуш куруу жашы да өзгөрүүгө 

дуушар болгон. Турмуш куруу жашы кыздарда жана эркектерде 

айырмачылыктарды жаратты, мисалга алсак, бул социалдык-физиологиялык 

өзгөчөлүктө турмуш куруу жашы өзгөчө кыздар арасында жогорулаган. 

Акыркы жылдары Кыргыз Республикасында никеге тургандардын жашынын 

жогорулаганы байкалат, бул 18-24 жаштагылардын арасында никеге 

тургандардын санынын азайышын көрсөттү. Ал эми бул көрүнүшкө окуу 

мөөнөтүнүн узартылышы, ушул жаш курактагылардын окуп жаткандыгы, 

айылдыктарга караганда шаардык жаштардын кеч үйлөнүүсү, батыштын, 

ааламдашуунун таасири, материалдык кызыкчылыктар ж.б. таасирин тийгизип 

жатат.  

Ошону менен катар жаштар арасында эрте үйлөнгөндөр да көбөйгөнү 

байкалат, мунун себеби жаштардын акыл жана физикалык жактан өнүгүүсүнүн 

акселерацияланышы, кыз-жигиттин моралдык мамилесиндеги либерализациясы, 

мисалы, үйлөнгөнгө чейин эле жакын жыныстык мамиленин болушу, 

контрацепция маданиятынын төмөндүгү, кыздардан боюнда болуп калышына, 

пландалбаган үй-бүлөлүк мамилеге, эрте балалуу болушуна жол ачты.  

Ажырашуунун тарыхый салт санаа жана үрп-адаттарда каралышы. 

Өзүнүн күчтүү авторитети, баалуулуктары бар патриархалдык үй-бүлөдө 

да никенин терс көрүнүшү - ажырашуу көйгөйү четте калган жок. 

Кыргыздарда ажырашуунун тарыхый салт санаа жана үрп-адаттарда каралышы 

патриархалдык жашоо өзгөчөлүгүн көрсөтүп турат. Кыргыз коомунда аялзаты 

дайыма коомдун баардык тармактарында азыраак укукка ээ болгон. Никеге 

турууда аялзатында укук жок болгон сыяктуу эле, ажырашуу учурунда да 

укуксуз бойдон кала берген. Ажырашуу укугу шариат боюнча эркекке гана 

тиешелүү болуп, күйөөсү “талак” сөзүн айтуу менен никени бузууга толук 

укукту болгон [27, 156 б.].  

Кыргыздардын тарыхында кылымдар бою ажырашуу аз кездешкен 

көрүнүш катары болуп келген. Азыркы таптагы ажырашуулардын санынын 

өсүшү, албетте коомдун өнүгүүсүнө тескери таасирин тийгизбей койгон жок. 

Ажырашуу региондорго салыштырмалуу, борбордо көбүрөөк кездешет. 

Ажырашуунун себептери абдан ар түрдүү: балалуу боло албаса, мүнөздөрдүн 

келишпестиги, жубайлардын биринин кыянаттык мамилеси, туугандарынын 

никеге каршы болушу ж.б. Албетте ажырашуу балдар үчүн да, чоңдор үчүн 

трагедиялык кесепеттерин алып келет.  

Изилдөөчүлөрдүн көз карашы [9, 113 б.]. боюнча ажырашууга жол ачкан 

шарттар катары – жашоо образынын урбанизацияланышы, элдин миграциясы, 

өлкөнүн индустриализацияланышы, аялдардын эмансипацияланышы эсептелет. 

Ал эми бул факторлор Кыргызстанда үй-бүлөнүн социалдык-экономикалык 

абалын оорлотуп жатат, 2017- жылы 43350 түгөйлөрдүн никеге тургандардын 

ичинен 9588 түгөйлөрдүн ажырашкандыгы буга далил [2, 122 б.].  

Жогоруда белгиленген себептерден улам ажырашуу маселеси боюнча 

социалдык сүрөттү түзүү максатында 2016-жылы Кыргызстан коомундагы 

ажырашуунун себептери, ага таасирин тийгизген факторлорду, анын кесепети 

тууралуу социологиялык изилдөө жүргүздүк. Изилдөөгө Кыргыз 

Республикасынын баардык региондору боюнча 1250 респондент катышты, 

алардын 63,6 % аялдар, 35,2 % эркектер түздү. Ал эми жаш өзгөчөлүгүнө 

токтолсок: 5,1% 20 жашка чейинки улан- кыздар, 20 – 29 чейинкилер 30,5 %, 

30-39 жашка чейинкилер 36,4% ды түзсө, 40-49 жаштагылар 17,8 %, 50 жаштан 

жогоркулар - 6,8 % түзгөн. Географиялык бөлүнүшү боюнча айтсак: Ысык-Көл 

областынын жашоочулары 26,3-%, Чүй жана Ош областтарынын -20,8 % 

респонденттери, Жалал-Абад областынын жашоочулары -7,8 %, ал эми Баткен 

областынын жашоочулары - 4,2 % түзөт. 

Диаграмма 2.1. 

Ажырашуудагы никелик стажы  

 
Бирге түтүн булатып жашоодогу эң “коркунучтуу” этап болуп, 1 жылдан 

6 жылга чейинки убак эсептелет, анткени бул көрсөткүч 65%ды түзөт. Аял 

менен эркек үй-бүлө кураар алдында үй-бүлөлүк жашоонун мифин түзүп 

алышат, ал эми чогуу жашагандан соң чыныгы турмуш кыйынчылыктары 

келип чыгат. Ажырашкандардын көпчүлүгүнүн жашы 20-35 жашка туура 

келет, бул убакта жубайлар жетишээрлик өз алдынчалыкка жетишип, бири-

биринин кемчиликтери аз да болсо билишип, мындан ары бирге жашоо 

кечирүү мүмкүн эмес деп чечим кабыл алышат.  

Жыйынтыктап айтканда негизинен кыргыз үй-бүлөлөрүндөгү көптөгөн 

улуттук өзгөчөлүктөр көчмөн жашоо образын кечирген убактан баштап эле 

калыптанып баштаган. Азыркы тапта Кыргыз Республикасында реалдуу түрдө 

үй-бүлөлөрдүн төмөндөгүдөй типтери кездешет: нуклеардык, көп балалуу, ар 

кандай жакындыктагы туугандарды бир нече муундарды – экиден көп үй-

бүлөнү камтыган, өз алдынча жашай албаган, толук эмес үй бүлөлөр бар. 

Заманбап Кыргызстан коомунда көптөгөн факторлордун таасиринин 

астында (ааламдашуу, модернизация, урбанизация, кыздардын билим 

деңгээлинин өсүшү, дүйнө таанымдын өзгөрүүсү) үй-бүлөлүк мамилелерге, 

баалуулуктарга карата мамилелерде олуттуу өзгөрүүлөр болууда, алар 

ажырашуу маселесине, санынын өсүшүнө да таасирин тийгизүүдө.  

2.2. бөлүм “Кыргызстанда азыркы учурда ажырашуу көйгөйҥ: 

себептери жана өзгөчөлҥктөрҥ” деп аталат. Бул бөлүмдө ажырашуу 

маселесинин заманбап Кыргызстан үчүн канчалык актуалдуу экени такталып, 

андагы маселелер изилдөөнүн жыйынтыктары менен бекемделди. Үй-бүлө 

социология илиминде социалдык институт катары гана каралбастан, коомдун 

негизин түзүүчү кичи топ катары каралат. Биринчиден, үй-бүлө жубайлар 

ортосундагы ишеним жана руханий өзгөчөлүккө негизделген биримдик. 

Экинчиден, үй-бүлөдө ата-эне жана балдарынын ортосунда өзгөчө ишеним 

мамилеси түзүлөт. Бул мамиле инсандын калыптануусунда фундаменталдуу 

орунду ээлеп, биримдикти камсыз кылып, баардык үй-бүлө мүчөлөрүнүн көз 

караштарын, баалуулуктарынын бирдейлигине өбөлгө түзөт. Үчүнчүдөн, үй-

бүлө өзгөчө бир симпатиянын, сүйүүнүн негизинде түзүлөт [22, 89 б.]. 

Негизинен үй-бүлөлүк пикир келишпестиктер жаралган учурда, ажырашуу 

чечимин кабыл алуу дагы оорго турат. Андай жоопкерчиликтүү кадамга 

бааруу бардык эле адам үчүн оңой болбогону анык.  

Диаграммада көрүнүп тургандай аялдар да, эркектер да бирдей катышта 

ажырашуу сунушун киргизишкен. 28,3 % респонденттер, бул сунушка эки жак 

тең бирдей макулдугун бергендигин белгилешти. Бул көрүнүш жубайлар 

ортосундагы эгалитардык мамиле, нике кризисинин убагында өзгөчө байкалат 

деген ойго барып такаласың.  

Диаграмма 2.2. 

Ажырашуудагы демилгечилер  

 
Тактап айтканда, ажырашуунун негизги себеби жубайлар ортосундагы 

пикир келишпестиктер, “мүнөздөрдүн төп келбестиги”, ал эми булар 

аялзатынын социалдык тең укуктукту талап кылганынан, үй-бүлө куруудагы 

жеке кызыкчылыгын ойлоо, жубайына карата катуу талаптарды коюусу, 

жубайлардын биринин жетишээрлик деңгээлде жоопкерчиликти сезе билбеши, 

же болбосо кандайдыр бир себептердин негизинен жакын байланышка барып 

калып үйлөнүп калышкандыктарын респонденттер белгилешти. Ал эми 

жубайлардын бири - бирине кыянаттык менен мамиле жасоосу ажырашуудагы 

экинчи себеп болуп саналат. Экономикалык факторлор болсо үй-бүлөнүн 

экономикалык өз алдынчалыгынын калыптануусу катары каралат.  

“Үй-бүлөнү сактап калуу үчүн кандайдыр бир жолдорду ойлондуңуз 

беле?” деген суроого “ооба” деп 56,6 % белгилесе, суралгандардын 32,3 % - 

“жок” деп айтышкан. 

Ар бир эле адам үй-бүлө курууда жаркын келечекке үмүттөнүү менен 

чечим кабыл алат. Жаш жубайлар ажырашып кетүү жөнүндө эмес, көп 

жылдык бирге жашоону ойлошот. Ошол себептен, качан үмүттөр 

акталбагандыгын сезгенде, ар бири үчүн бул шок болуп калууга да алып келет. 

Кээ бир адамдар сыртынан ажырашууга кейигендигин көрсөтпөсө дагы, ал 

адам ичинен жапа чегип жүргөн болот. Себеби ажырашып кеткен убакта кээ 

бир адамдар өзүн басынган, жактырбаган же абдан чарчаган абалда болгондой 

алып жүрүшөт. Ал эми мунун себеби, “жашоого табиттин” жок болушу, 

келечекке карай пессимисттик көз караштын болуусу мүмкүн. Бул сезимдер 

ажырашкан убактын алгачкы жарым жылдыгында өзгөчө сезилет. 

 

Таблица 1.1. 

Ажырашуунун негизги себептери  

№ Себептери  % 

1.  Жубайлар ортосундагы пикир келишпестиктер.  57,9 

2.  Кыянаттык 49 

3.  Материалдык маселелер  40,9 

4.  Жубайлардын биринин орулуу болуусу 32,3 

5.  Физикалык зордук-зомбулук  36,2 

6.  Кумар оюндарына берилип кетүүсү 30,5 

7.  Балдарды тарбиялоодогу пикир келишпестиктер.  27,2 

8.  Ата-энеси менен бирге жашагандыктан 23 

9.  Экинчи аялга үйлөнүү 15,7 

10.  Балалуу боло албагандыктан 12,8 

11.  Ата-энесинин же туугандарынын кийлигишүүсү  11,1 

12.  Дин жана салт-санаалар.  11,1 

13.  Каалоосуз төрөлгөн бала  9,8 

14.  Жубайлардын биринин тышкы кебетеси  8,1 

15.  Интернетте көп убактысын өткөрүү  8,1 

Албетте кандай гана коом болбосун ажырашуу көйгөйү абдан чоң маселе 

болуп саналгандыктан, Кыргызстан үчүн да бул жат эмес. Мындай пикирге 

81,7% респонденттер кошулган. Изилдөө жүргүзүүнүн жыйынтыгында, 

азыркы учурда Кыргызстан коому үчүн ажырашуу маселеси өтө курч 

маселелердин бири болуп саналат. Өзгөчө кыйынчылык туудурган учур 

адамдын ажырашуу чечимин кабыл алгандыгы жана эмоционалдык стрессти 

баштан кечирүүсү саналат. Кыргызстандын коомунда ажырашуулардын санын 

азайтуу үчүн үй-бүлө статусун көтөрүү, үй-бүлөлүк социалдык саясатты 

жакшыртып, колдоо иш чараларын жүргүзүп, ошондой эле өлкөнү жана 

жарандарды экономикалык жактан камсыздандыруу зарыл. Албетте бул иш 

чаралар жалпы мамлекеттик деңгээлде аткарылып, алгылыктуу, эффективдүү 

чечимдерди тез аранын ичинде кабыл алуу зарыл. Мына ошол багытта биздин 

изилдөөнүн алкагында респонденттер ажырашуу процесси менен күрөшүү 

боюнча, кандай иштерди аткаруу тууралуу өз сунуштарын киргизишкен: алар 

социалдык-экономикалык абалды жакшыртуу, үй-бүлөлүк жашоону 

пропагандалоо, жаш үй-бүлөлөргө кеңеш, багыт берүү, сойкулукка тыйу салуу, 

үй-бүлөлүк баалуулуктарга тескери таасирин тийгизген көрсөтүү, кинолорго 

чек койуу ж.б.  



 

16 

 

Жалпысынан алганда коом үй-бүлөлүк мамиленин туруктуулугуна 

кызыкдар, анткени ал өз учурунда коомдун туруктуу өнүгүшүнө таасирин 

тийгизет. Жубайлардын бири-бирине болгон жакшы мамилеси балдарды 

тарбиялоого да жакшы таасирин тийгизип, көптөгөн социалдык маселелерди 

(турак жай, социалдык камсыздоо, социализация, жумушка орношуу ж.б.) 

чечүүдө жеңилдетет. Ошондуктан, мамлекет биринчиден коомдо үй-бүлөнүн 

ойдогудай өнүгүшү үчүн шарт түзүүсү абзел. Албетте мындай шарт түзүү 

коомдун башка социалдык институттары: саясат, экономика, укук, коомдук көз 

караш, дин, билим берүү, маданият жана башкалар менен тыгыз байланышта 

болуусу шарт.  

 Илимий иштин 2.3. бөлүмү “Кыргызстан жана Туркиядагы ҥй-

бҥлөлҥк ажырашуу маселесине салыштырмалуу талдоо” деп аталат, анда 

түрк тектүү эки элдин ажырашуу маселесине карата көз караш, 

өзгөчөлүктөрүнө талдоо жүргүзүлдү.  

Кыргыз үй-бүлөсү тоталитардык режимдин кулашы менен кыска 

тарыхый убакыттын аралыгында көптөгөн социалдык кыйынчылыктарды 

башынан өткөрдү. Алсак, 2005 - жылдагы революция, 2010 - жылдагы 

бийликтин алмашышы, саясый-экономикалык туруксуздук, суверендүү 

Кыргыз Республикасынын жаңы саясий системанын негизинин түптөлүшү ж.б. 

саналат. Башка Борбордук Азия өлкөлөрүнөн айырмаланып, Кыргызстан үй-

бүлө түзүүнүн өзгөчөлүгүндө, түгөй тандоодо салыштырмалуу эркиндикке ээ. 

Статистикага таянсак Кыргызстанда расмий катталган үй-бүлөлөрдүн ар бир 

төртүнчүсү ажырашууга дуушар болот. Андан тышкары расмий каттоосуз 

канчалаган жаштар жарандык никеде жашап же болбосо ала качуу аркылуу 

үйлөнгөндөр бар, алардын арасынан да ажырашкандар болушу мүмкүн. 

Туркияда да, Кыргызстанда да ажырашуулардын негизги себептери 

катары аялдарга карата зордук-зомбулук көрсөтүү, кыянаттык жана 

жолдошунун материалдык жактан жетишээрлик камсыздабаганы саналат. Ал 

эми Туркиядагы изилдөөлөргө таянсак, ажырашуудагы дагы бир себеп болуп 

экономикалык көйгөйлөр эсептелет [82]. Ажырашкандардын белгилөөсүндө 

мындай чечим кабыл алууга негиз болгон себептер катары акчага 

байланыштуу маселелер, үй-бүлөлүк зордук көрсөтүү жана жубайлар 

арасындагы пикир келишпестиктер дагы деле каралып келе жатат. Туркия 

мамлекетинин Премьер Министрдин директоратында 1200 адам катышып 

өткөрүлгөн изилдөөлөрүндө белгиленген. 2015-жылы өткөрүлгөн бул 

изилдөөдө 12 шаардан, 657 аял жана 543 эркек катышкан [89]. Изилдөөнүн 

жыйынтыгында ажырашуулар көбүнчө биринчи беш жылдыкта болоору 

белгилүү болгон. Көбүнчө түгөйлөр ажырашуу чечимин 1-3- жылдары бирге 

чогуу жашаганда кабыл алышкандыктан, сот аркылуу ажырашууга биринчи 

беш жылдыкта кайрылышат. 

Таблица 2.5. 

 Кыргызстан [86] жана Туркиядагы [89] ажырашуулардын саны  

2008-2017жж. 

Жылдар  КЫРГЫЗСТАН ТУРЦИЯ 

Ажырашуулар   1000 кишиге 

карата 

ажырашуулар  

Ажырашуулар   1000 кишиге 

карата 

ажырашуулар  

2008 7419 1,40 99663 1,40 

2009 7381 1,38 114162 1,58 

2010 8155 1,50 118568 1,62 

2011 8705 1,59 120117 1,62 

2012 8698 1,57 123325 1,64 

2013 9052 1,60 125305 1,65 

2014 9235 1,60 130913 1,7 

2015 8588 1,45 131830 1,69 

2016 9102 1,51 126164 1,59 

2017 9588 1,56 128411 1,60 

Ал эми Туркияда болсо ажырашуу сот аркылуу гана ишке ашат. 

Ажырашуу процесси абдан узак жана кыйынчылыктар менен коштолот, себеби 

соттор абдан көп иш менен алектенгендиктен узак убакка созулат. Ишти сотто 

кароо убактысы 2 айдан 7 айга чейин созулат. Туркияда нике келишими 

түзүлгөн же түзүлбөгөнүнө карабай мүлктү бөлүштүрүү 4 эреже менен жүрөт, 

ал эреже “мүлккө кошулган убактан баштап” [79]. деп аталат. 

Дагы бир белгилей кетүүчү факт Түрк республикасы менен 

Кыргызстандын ортосунда соода сатык байланышы өнүккөндүктөн, бул жакка 

түрк жарандары көп келишүүдө, жана алардын жарымынан көбү жергиликтүү 

аялдар менен никеге тургандары бизге маалым. Бирок көпчүлүк убакта мындай 

никелер расмий катталбайт, бирок бул жубайларга эч кандай таасирин 

тийгизген жок десек болчудай, себеби алар балалуу болуп толук үй-бүлө атына 

конуп жашап келет жана бул учурда эркектер финансылык жоопкерчиликти 

дайыма өз мойнуна алып келүүдө. Акыркы он жылга карата (2008-2017 

жылдар) мамлекеттик статистикалык уюмдун маалыматтары көрсөткөндөй эки 

өлкөдө тең расмий каттоого тургандардын саны жыл сайын өсүүдө. Туркияда 

бул катнаш 1,6%, Кыргызстан боюнча 1,5%ды берүүдө. Расмий каттоодогу 

маалыматтар реалдуу көрсөткүчтөрдү толук ачып көрсөтпөйт.  

Жалпылап айтканда, Туркия менен Кыргызстандын менталитетинде, 

маданиятында көп окшоштуктар бар. Социалдык маселелерге карата көз 

караштары да бирдей. Кыргызстанда үй-бүлө жана нике маселеси кандай 

актуалдуу болсо, Туркияда да ошондой эле маанилүү маселелерден. Жогоруда 

келтирилген далилдерге таянып Кыргызстан жана Туркия мамлекеттери 

ажырашуу маселесине жигердүү көңүл бөлүүсү маанилүү. Биз изилдөөнүн 

жыйынтыгында келтирген практикалык сунуштар тез аранын ичинде ишке 

ашырылышы абзел.  

КОРУТУНДУ 

Нике – аял менен эркектин ортосундагы коомдо санкцияланган жана 

көзөмөлгө алынган, бири-бирине жана балдарына карата укуктарын, 

милдеттерин камтыган форма болуп саналат. Жакындык мамилени көзөмөлгө 

алган коомдун биринчи формасы катары – дуалдык-уруктук, же топтук нике 

эсептелген, ал алгачкы коомдун баштапкы этаптарында кездешкен. 

Кийинчерээк бир муундун өкүлдөрүнө тиешелүү болгон уруктар арасындагы 

топтук нике азайып отуруп жуптардын никесине алып келди. Башында 

жуптук никедеги жубайлар өз-өзүнчө жашашкан, андан соң күйөөсү аялынын 

уругуна (матрилокалдык нике) өткөн, кийинчерээк аял эркектин уругуна 

(патрилокалдык нике) өтүп баштаган, мүлктөрү болсо өз-өзүнө тиешелүү 

болгон, кээ бир учурларда топтук никенин өзгөчөлүктөрү да байкалган. Ал эми 

айыл чарбасына жана мал чарбачылыгына өтүү менен эркектин ролу 

жогорулап, жуптук нике толук калыптанып, моногамдык никени пайда кылды, 

ал эми бул болсо үй-бүлөнүн бекемделишине жол ачты. Нике социалдык 

институт катары ХХ кылымдын аягында социалдык-экономикалык 

процесстердин негизинде көптөгөн өзгөрүүлөргө дуушар болду.  

1. Патриархалдык үй-бүлө экономикалык муктаждыктын негизинде 

индустриалдык коомго чейин көбүрөөк тараган, себеби айыл чарба 

жумуштарын аткарууга жумушчулардын керектиги, социалдык камсыздоонун 

жоктугу, бардык системаны кучагына алган көзөмөлдүн, репрессиялардын 

болушун камтыган социомаданий салттын басымы таасирин тийгизген. 

Азыркы күндө нуклеардык үй-бүлө, моногамдык нике формасы көп тараган. 

Заманбап үй-бүлө төмөндөгүдөй көрсөткүчтөр аркылуу сүрөттөлөт: 

нуклеаризация, баланын көңүл борборунда болушу, үйдөгү милдеттерди 

эгалитардык бөлүштүрүү, эркиндиктин жана өз алдынчалыктын баалуулугу. 

Экинчи тараптан карасак, үй-бүлөдөгү демократиялык баалулуктар негативдүү 

таасирин тийгизгендиктен ажырашуулардын саны өсүп жатууда. Ажырашуу – 

бул юридикалык, социалдык жана психологиялык процесс болуп саналат. 

Мунун негизинде укуктардын жана милдеттердин кайрадан бөлүнүшү, 

инсандын социалдык статусунун, ролдорунун өзгөрүшү, психоэмоционалдык 

санаа тартуу менен коштолот. Албетте ажырашуу процесси кыйынчылыктар 

жана тирешүүлөр менен гана чектелбестен, анын катышуучуларына, 

балдарына, туугандарына жана тааныштарына да таасирин тийгизет. Азыркы 

тапта ажырашуу нормалдуу көрүнүш катары кабыл алынып, көпчүлүккө тарап 

бара жаткандай. Ошентсе да ажырашуу эң негизги социалдык жаман көрүнүш 

деп айта албайбыз. Социалдык жаман көрүнүш болуп ажырашууга алып 

келген никедеги нормалдуу эмес мамиле саналат. Ошол себептен коомдо үй-

бүлөдө жубайлар ортосунда начар мамиленин болбошу үчүн биринчи кезекте 

иштерди алып баруу керек.  

2. Кыргыздардын тарыхында кайсы гана учур болбосун ажырашуу аз 

кездешкен көрүнүштөрдөн болуп келген. Азыркы убакта ажырашуулардын 

саны абдан өсүүдө, албетте бул өз учурунда коомдун өнүгүшүнө тескери 

таасирин тийгизбей койбойт. Ажырашуулар областтарга салыштырмалуу, 

шаар жергесинде көп болуп саналат. Анын себептери абдан ар түрдүү болуусу 

мүмкүн: жубайлардын балалуу боло албастыгы, мүнөздөрдүн келишпестиги, 

түгөйлөрдүн биринин кыянаттыгы, ата-энелердин никеге карата каршы көз 

карашы жана башкалар. Албетте ажырашуу балдарга гана кесепетин 

тийгизбестен чоңдорго да өз таасирин тийгизет. Ажырашуу үй-бүлөнүн 

мыйзам ченемдүү өзгөчөлүктөрүнүн өзгөрүшүнөн гана эмес, социалдык 

коомдун өзгөрүүсүнөн болуп жатат. Башкача айтканда, глобалдык коомдун 

модернизацияланышы анын кээ бир институттарынын 

трансформацияланышына жол ачты.  

3. Бүткүл дүйнөлүк ааламдашуунун доорунда, үй-бүлө жана нике абдан 

көптөгөн өзгөрүүлөргө дуушар болуу менен бирге, социалдык-экономикалык, 

субъективдик факторлор менен коштолууда. Өз убагында К.Маркс “үй-бүлө 

коом кандай өнүксө ал да ошондой өнүгүп, коом кандай өзгөрсө, ал да 

ошондой өзгөрүшү керек. Ал эми бул өзгөчөлүк илгертеден бери эле болуп 

келген” деп айткан. Азыркы учурда мамлекеттик түзүмдөр, үй-бүлөнүн өз 

кызматтарын аткарышын талап кылуу менен бирге, анын өнүгүшү үчүн керек 

болсо минималдык да шарттарды түзүп берген жок. Үй-бүлөлүк бюджеттин 

деңгээли жашоо минимумунун деңгээлине дал келбейт. Ошондой эле турак-

жай маселеси абдан оор абалда, айыл жергесинде да, шаарда да жумушсуздук 

маселеси курч маселе болуп келүүдө. Азыркы учурдагы социалдык чөйрөнүн 

дестабилизациясы үй-бүлөгө таасирин тийгизип, анын ички карым 

катнашындагы салттык стереотиптердин жоголушуна алып келди. 

Ошондуктан атайын коомдук аң сезимди калыптандыруу жана үй-бүлө 

баалуулугун жогору коюу үчүн жана ага жардам берүү багытындагы, илимий-

негизделген социалдык программаларды иштеп чыгуу зарылдыгы келип 

чыкты.  

4. Көп убакытка созулган экономикалык кризис, үй-бүлөлөрдүн бирге 

өмүр сүргөндөгү биринчи беш жылдыгындагы ажырашууларга алып келди, 

анын кесепетинен балдары эч кимдин колдоосу жок калышууда. Бул 

кыйынчылык өзгөчө көп балалуу үй-бүлөлөргө таасирин тийгизди. Үй-

бүлөнүн ажырашуусунун кесепети бүгүнкү күндөгү абдан курч маселелерден. 

Албетте мамлекет бул маселени колго алып, көзөмөлдүк жүргүзсө, 

ажырашуулардын санынын азайышына таасирин тийгизмек. Мамлекет үй-

бүлө кризисине такыр көңүл бурган жок дегенден алыспыз. Анткени бул 

жаатта республикада көптөгөн иштер жасалууда, мисалы үй-бүлөнүн 

материалдык абалын көтөрүүдө, алардын материалдык климатын 

жакшыртууда, жубайлардын, ата-энелер менен балдардын ортосундагы жакшы 

мамилесинин сакталышына, үй-бүлөнүн туруктуулугуна жана бекемдөөгө 

карата көптөгөн коомдук иштер жүргүзүлүп келүүдө. Бирок бул иштер 

жетишээрлик жемишин бербей жаткандай.  

5. Заманбап үй-бүлө салттык моделден жаңы моделге өтүүдө көптөгөн 

кыйын убакты баштан кечиришүүдө. Үй-бүлөнүн түзүлүшү жеңилдеди, 

ошондой эле бири-бирине баш ийүү жана бийлик бөлүштүрүү системасы 

колдонулууда. Ошондой эле салттык үй-бүлөнүн кызматтарынын баалуулугу 

азайды – балдардын төрөлүүсү жана тарбия берүүгө толук көңүл бөлүнбөй, 

тескерисинче күнүмдүк көйгөйлөрдү чечүүгө көп маани берилип калды, 

ошондуктан үй-бүлө адам үчүн психологиялык качып кутуулуучу жай 

болгондой. Ошону менен бирге салттык кыргыз үй-бүлөсү өткөн менен өтүп 

кетти деп айтууга болбойт. Бирок заманбап үй-бүлөгө салттык үй-бүлө толугу 

менен таасирин тийгизбейт, себеби аларга таасирин тийгизген башка күчтөр 

бар. Биз күбө болгондой кыргыз үй-бүлөсүнүн тарыхындагы анын негизги 

кызматтары жоголуп бара жаткандай. Кандай болгон күндө да, кыргыз 

коомунда үй-бүлө өзгөчөлүктөрү өзгөрүүлөргө дуушар болсо да ал эч качан 

толугу менен өзгөрүп, өзүнүн бийик даражасын жоготпойт.  

6. Үй-бүлө социалдык институт катары социалдык түзүлүштө 

салыштырмалуу туруктуулугун сактап, өз кызматын аткара бермекчи. Анткени 

анын коомдун экономикалык жашоосундагы орду, демографиялык 

көрсөткүчкө тийгизген таасири, тарбия берүү кызматы ж.б. илгертен бери келе 

жаткан негизги социалдык кызматтары болгондуктан ал кылымдар бою кала 

бермекчи. Ошондуктан, үй-бүлө коомдук прогресстин объективдүү 

мыйзамдарына баш ийүү менен коом кандай өнүксө ал да ошондой өнүгүп, 

жашап келе бермекчи. Бул өзгөчөлүк индустриалдык жана постиндустриалдык 

цивилизациянын убагында никенин эволюциясын жана ажырашуулардын 

себептерин изилдөөгө муктаж экендигин тастыктайт.  

7. XXI -кылымда баардык социомаданий процесстер өз өнүгүү 

өзгөчөлүктөрүн жоготуп, ар тараптуулугуна жол ачылууда, ал эми бул 

көрүнүштөр классикалык эмес социологияда жана постмодеринисттик 

методологиянын алкагында каралып келет. Коом үй-бүлөлүк мамиленин 

туруктуулугуна кызыкдар, себеби ал өз убагында коомдун туруктуулугуна 

таасирин тийгизет. Жубайлардын бири-бирине жакшы мамилеси, балдарга 

татыктуу тарбиялоого жана көптөгөн социалдык көйгөйлөрдү (турак-жай, 

социалдык камсыздоо, социализация, жумушка орношуу ж.б.) чечүүнү 

жеңилдетет. Ошондуктан мамлекет коомдо үй-бүлөнүн толук кандуу 

өнүгүшүнө шарт түзүүсү менен бирге башка социалдык институттар: саясат, 

экономика, укук, коомдук көз караш, дин, билим берүү, маданият ж.б. менен 

байланышын камсыздоосу зарыл.  

СУНУШТАР 

1. Мамлекеттик түзүмдөр коомдун жана үй-бүлөнүн абалын жакшыртуу үчүн, 

социалдык-экономикалык абалды көтөрүү багытында иштерди жакшыртуусу 

керек. Үй-бүлөнүн жашоосун жакшыртуу багытында жок дегенде 

минималдык жактан болсо да шарт түзүп берүү зарыл. Үй-бүлөнүн толук 

кандуу жашашы үчүн үй-бүлөлүк бюджет жашоо минимумунун деңгээлине 

дал келиши керек. Себеби эгерде коом анын муктаждыктарын башкача 

айтканда өндүрүш, мүлктөрдү бөлүштүрүүнү, балдарды, кары-картаңдарды, 

орулууларды, боюнда барларды коргой албаса, өсүп келе жаткан муундардын 

социализациясын камсыз кыла албаса толук кандуу өнүгүү болбойт. Жаш үй-

бүлөнүн жашоо шартын түзүп берүү менен аларды үй маселесинен кутултат 

эле, себеби көпчүлүк учурда ажырашууга жол ачкан себептердин бири болуп 

келет. Мамлекет тарабынан атайын жаш үй-бүлөлөр үчүн социалдык турак 

жай боюнча улуттук программа иштеп чыгуу зарыл. Ал программа үй-

бүлөлүк кирешеге карата, алардын материалдык абалына жараша реалдык 

пайыздык ченемде болуп, баардык жактан жеңилдетилген багытта иштелип 

чыгуусу керек.  

2. Айыл жергесинде да, шаарларда да көп кездешкен жумушсуздук маселеси 

ажырашуулардын санынын өсүшүнө таасирин тийгизүүдө. Жумушсуздукту 

азайтуу жаатында жумуш орундарын камсыздоо үчүн мамлекеттик 

программаларды иштеп чыгуу керек. Ошондой эле жергиликтүү коомчулук 

жаштарды жумуш менен камсыз кылуу үчүн демилгелерди көтөрүшү шарт.  

3. Жаштар арасында үй-бүлөнүн ролун жогорулатуу, жаш үй-бүлөлөрдү 

көтөрүү жана колдоо багытында максаттуу мамлекеттик саясатты иштеп 

чыгуусу керек. Кыргызстан коомунда мамлекет мыйзамдуу түрдө үй-бүлө 

статусун көтөрүүсү керек.  

4. Социологиялык изилдөөлөрдүн жыйынтыгында бизге белгилүү болгондой 

толук орто билим берүү мекемелери жогорку класстын окуучуларын үй-

бүлөнүн баалуулугу тууралуу окууларды өткөрсө туура болмок, ошондой эле 

ата-энелер үй-бүлөнүн өзгөчөлүктөрү, жашоосу жөнүндө маалымат берип 

туруусу керек. Эгер ушундай иштер аткарылса жаштар үй-бүлө курганга 

чейин анын баардык жактары тууралуу маалыматы болмок. Шаарларда жана 

айыл жергесинде үй-бүлөлүк этика жана психология боюнча атайын 

курстарды өткөрүү, ошондой эле ислам укуктары, никеге туруунун 

ажырашуулардын юридикалык жана дин боюнча өзгөчөлүктөрүн окутуу 

зарыл.  

5. Ажырашуу көйгөйүн чечүү багытында атайын мамлекеттик ишканаларды, 

реабилитациялык борборлорду ачуу керек. Муктаж болгондорго кайрылууга 

шарт түзүү, себеби ажырашууда жапа чеккен адамдар жардамга муктаж 

эмеспи. Кыргызстанда үй-бүлөнүн өсүшүн же токтошу тууралу, жаштар 

арасында ажырашуулардын алдын алуу максатында толук изилдеп жыл 

сайын мониторинг жүргүзүү зарыл, ошондой эле үй-бүлөлүк баалуулуктарды 

жандандыруу жана ажырашуу көйгөйүнө коомчулуктун көңүлүн буруу.  

6. Коом жаштар арасында маданий баалуулуктарды калыптандыруусу керек 

жана аларга жаштар багыт алуусу зарыл. Ал эми бул баалуулуктарды жаштар 

арасында жайылтуу үчүн, массалык маалымат каражаттары аркылуу, 

сыналгы аркылуу пропагандалоо иштери, маалыматтары таратылышы керек. 

Кыргыз Республикасынын үй-бүлөлүк кодексин карап чыгып, ажырашуу 

бөлүгү боюнча толуктоолорду киргизүү зарыл. Ажырашуу процессине 

кыйынчылыктарды киргизсе туура болчудай. 

7. Азыркы таптагы заманбап кыргыз үй-бүлөсүнүн баалуулуктары тууралуу 

атайын көркөм жана документалдуу кинолорду тартуу керек.  

Диссертациялык иштин негизги жоболору, натыйжалары жана 

жыйынтыктары автордун төмөнкҥ макалаларында жарыяланган: 

1. Коку Садык. Коомдогу ажырашуу [Текст] /Коку Садык//- К.Карасаев 

атындагы БГУнун Жарчысы. Бишкек, 2011, № 2 (19). - 62-63 бб. 

22.00.04 - социалдык тҥзҥлҥш, социалдык институттар жана процесстер 

адистиги бонча социология илимдеринин кандидаты окумуштуулук 

даражасына талапкер Амбер Садыктын изденип алуу ҥчҥн «Кыргыз 

коомундагы ажырашуулар, анын социалдык себептери жана натыйжалары» 

деген темадагы диссертациясынын  

РЕЗЮМЕСИ 

Маанилҥҥ сөздөр: коом, социалдык институт, үй-бүлө, нике, жубайлык 

мамиле, ажырашуу, социалдык көрсөткүчтөр, баалуулук, үй-бүлөлүк аракеттер 

жана ролдор, ааламдашуу, маданият.  

Диссертациялык изилдөөнҥн объекти: ааламдашуу таасиринин астында 

заманбап кыргыз үй-бүлөсүнүн өзгөчөлүгү эсептелет.  

Диссертациялык изилдөөнҥн максаты: ажырашуунун коомдук 

өнүгүшүнө тийгизген терс таасирин изилдөө, социалдык-экономикалык себептери 

менен негизги факторлорго талдоо жүргүзүү.  

Социалдык-экономикалык, социалдык-маданияттын себептери жана үй-

бүлөлүк ажырашуунун Кыргызстан коомуна тийгизген таасири жана анын 

коомдук шарттарда өсүшү бул диссертациялык иштин предмети (заты) болуп 

саналат. 

Диссертациялык изилдөөнҥн усулдары: комплекстүү тартип аралык ыкма 

болуп саналат: изилдөөнүн негизине кийинки социологиялык талдоонун жалпы 

методологиялык принциптери коюлган: тутумдуулук жана өнүгүү принциптери, 

тарыхый-логикалык ыкма принциби, о.э. массалык сурамжылоо. Кокустук ыкма 

менен 1250 респондент суралган. Эксперттик сурамжылоо. Жалпысынан 50 

эксперттен сурамжылоо жүргүзүлгөн. 

Пайдалануу даражасы жана сунуштар: Кыргызстанда ажырашуу 

маселеси, анын социалдык себептери, натыйжалары терең социологиялык жактан 

изилдөөгө алынып, сапаттык жана сандык көрсөткүчтөр аркылуу такталып баа 

берилди. Азыркы учурдагы үй-бүлөлүк ажырашуулардын негизги себептерин 

аныктоонун негизинде, алардын алдын алуу иш чаралары боюнча сунуштоо 

иштери аткарылды. Биринчиден, Туркиядагы жана Кыргызстандагы 

ажырашуулардын себептерин салыштырмалуу талдоо жүргүзүлгөн. 

Диссертацияда, ажырашуунун негизги себептерин ачуу менен алардын 

Кыргызстан коомунун өзгөрүү шарттарындагы өзгөчөлүгү, өзгөртүүгө таасири, 

саясый, экономикалык, социалдык-психологиялык, баалуу–үрп-адаттардын 

мүнөзүнө тийгизген таасирине көңүл бөлүндү. Аялдардын үй-бүлөдөгү ээлеген 

орду жана анын эркектерге салыштырмалуу абалы, гендердик маселелердин 

күчөшүнө, экономикалык, социалдык, саясый таасирлери, мүмкүнчүлүктөрдүн 

теңсиздиги каралган. 

Колдонуу тармагы: изилдөөнүн жыйынтыктары Кыргызстандагы 

ажырашуулардын божомолдоруна негизделген социалдык жана демографиялык 

абалга баа берүүдө, үй-бүлөлүк саясаттагы суроолорду чечүүгө мамлекеттик 

органдардын колдоосуна, «үй-бүлөнүн социологиясы» деп аталган курста 

лекциялык окуу материал катары, социологдор жана башка чектеш кесиптердин 

ээлерин даярдоо үчүн окутууга кеңири пайдаланышы абзел.  

РЕЗЮМЕ 

на диссертацию Амбер Садык на тему: «Разводы в кыргызском обществе, его 

социальные причины и последствия», представленной на соискание ученой 

степени кандидата социологических наук по специальности 22.00.04 – 

социальная структура, социальные институты и процессы 

 

Ключевые слова: общество, социальный институт, семья, брак, 

супружество, разводы, социальные показатели, динамика, ценности, семейные 

установки и роли, глобализация, культура.  

Объектом диссертационной работы является современная кыргызская 

семья в условиях влияния глобализации. 

Предметом диссертационной работы выступают социально-

экономические, социокультурные причины и последствия семейных разводов в 

кыргызском обществе, а также пути их предупреждения в условиях развития 

современного кыргызского общества.  

Целью диссертационной работы является анализ основных факторов, 

влияющих на увеличение разводов в кыргызстанском обществе, выявление 

социально-экономических причин, изучение негативных последствий разводов в 

развитии и функционировании общества.  

Методы исследования: методологической основой диссертации является 

комплексный междисциплинарный подход; в основу исследования были 

положены следующие общеметодологические принципы социологического 

анализа: принцип системности и развития, историко-логического подхода, а также 

проведены исследования методом случайного выбора, опрошено 1250 

респондентов, метод экспертного опроса. В экспертном опросе участвовали 50 

экспертов. 

Степень использования или рекомендации по исследованию: 

заключается в углубленном социологическом изучении разводов в Кыргызстане с 

применением количественных и качественных показателей. Дано концептуальное 

определение основных причин разводов в современной семье. Впервые делается 

сравнительный анализ причин разводов в Кыргызстане и Турции. В диссертации 

раскрываются основные причины семейных разводов, их особенности в условиях 

трансформации кыргызстанского общества, влияние изменений, произошедших в 

политических, экономических, социально-психологических, ценностно-

нравственных отношениях на характер и частоту разводов. Рассмотрен статус 

женщин в семье, их социальное положение по сравнению с мужчинами, влияние 

экономического, социального и политического аспекта на обострение гендерных 

проблем; усиление гендерной асимметрии и неравенства возможностей. 

Область применения: Результаты исследования могут быть использованы: 

для разработки научно обоснованных социологических и демографических 

прогнозов разводов в Кыргызстане; для разрешения вопросов семейной политики 

государственными органами; в качестве лекционных материалов в преподавании 

дисциплины: «Социология семьи» для социологов и других смежных 

специальностей. 

SUMMARY 

on the thesis of amber Sadyk on "Divorce in Kyrgyz society, its social causes 

and consequences", presented for the degree of candidate of sociological 

Sciences in the specialty 22.00.04 – social structure, social institutions and 

processes 

Key words: society, social institution, family, marriage, marriage, divorce, 

social indicators, dynamics, values, family attitudes and roles, globalization, 

culture.  

The object of the thesis is the modern Kyrgyz family under the influence of 

globalization. 

The subject of the thesis is the socio-economic, socio-cultural causes and 

consequences of family divorces in Kyrgyz society, as well as ways to prevent 

them in the development of modern Kyrgyz society.  

The aim of the thesis is to analyze the main factors affecting the increase in 

divorce in the Kyrgyz society, to identify the socio-economic causes, the study of 

the negative consequences of divorce in the development and functioning of 

society.  

Research methods: the methodological basis of the thesis is a 

comprehensive interdisciplinary approach; the study was based on the following 

General methodological principles of sociological analysis: the principle of 

consistency and development, historical and logical approach, as well as research 

by random selection, interviewed 1,250 respondents, the method of expert survey. 

50 experts participated in the expert survey. 

Degree of use or recommendations for the study: is an in-depth 

sociological study of divorces in Kyrgyzstan using quantitative and qualitative 

indicators. The conceptual definition of the main causes of divorce in the modern 

family is given. For the first time, a comparative analysis of the causes of divorce 

in Kyrgyzstan and Turkey is made. The thesis reveals the main causes of family 

divorce, their features in the transformation of Kyrgyz society, the impact of 

changes in political, economic, socio-psychological, value and moral relations on 

the nature and frequency of divorce. The status of women in the family, their 

social status in comparison with men, the impact of economic, social and political 

aspects on the aggravation of gender problems, the strengthening of gender 

asymmetry and inequality of opportunities are considered. 

Field of application: the Results of the study can be used: to develop 

evidence-based sociological and demographic forecasts of divorce in Kyrgyzstan; 

to resolve issues of family policy by public authorities; as lecture materials in the 

teaching of the discipline: "Sociology of the family" for sociologists and other 

related specialties. 

